
Ak’a tamaani arnartanggelliniuq irniangqgerr-
sugyaaqaqluni nakmiin piminek. Cat iliitni cingssiiget
ganrucartullinii piyuumiutminek. Takumcukluku ciki-
raat naucetaarkamek, nauceciisgelluku naucetaarviani.
Tuatnaug-llu. Alangaartuq unuaquani, ak’a naugarte-
llinian. Tangniqluni tua-i cakneq. ‘‘Tanaaq cukamek
atam taigaa!‘ Uini gayagauraa. ‘‘Atam una naucetaa-
gegtaar tangerrsartugerru!‘‘ Ullagluku agturask. Ag-
tullragni naucetaaq ikirtuq. Qukaani maaten piuk, kan’a

arnagegtaayaar. Mikqapigcan aciraak Kumluc’kamek.







Iralut pellullrat maliggluki Kumluc’kaq angniqapig-
tuq, kenekluki naucetaat yaquleyagaat-llu. Aaniin qa-
nemcitaqluku elitnaurluku-llu yuarutnek. Ernegegtaa-
raat taugaam ak’aninritut. Unuut iliitni peleqpelravia-
lull’er egalrakun itertuq ayakaulluku-llu Kumluc’'kaq
gavaani.

Kumluc’kaur’luqg maramun ayautaa, nanvam-llu
qukaanun atraulluku paparnam cuyaanun ellia. ‘“‘Peleg-
aaq, am’ makten!** Qetunrani pia. ‘‘Nasaurlugegtaar-

mek taitamken nulirkarpenek.”







Kumluc’kaq paparnam cuyaani aqumgaurluni giag-

caartuq angniinani, alianiurluni-llu. Pelegam Aanii
pillerkiullrani niitellruamiu, Peleqaq uiksuumiinaku
mararmiunguyuumiinani-llu.

Aqumgainanermini niituq merpallartellriamek.
Maaten piuq pingayun neqyagaat mermi naangualriit.
Qayagaurai qanrulluki-llu Pelegpel’ermun nuligsagute-
qatarniluni. “Umyuarniunrilu Kumluc’.” qanertut,
““Maaken ayagceciiqamteggen.”” Tua-i taukut pingayun
neget keggmaraat epulqua kepvianun. ‘“Quyana neqyag-

aat!* qanrutai atertenga’arcami.




e i e r L T T S e ) s e T N s T TR S
= » 2 = 2|



Kumluc’kaq angnirtuq aterrnginanermini papar-

nam cuyaan gaingani.

Erenrani akertem matneran nunanilivkalaraa. Unu-
gaqgan-llu ulingqelartuq neqyagaat cikiutiitnek. Atualar-
tuq niitnirgellrianek yuarutnek aanami elitnaullrinek.
Aliayuksaitug-llu aipangqelaami yaquleyagarnek wall’

cagelngatanek.

Qavcin erenret kinguatni, Kumluc’kaq kuicuaraam
ekvianun tekituq. Uggluni tarrirtuq naucetaat can’get-
llu akuliitni.

Piyuanginanermini tekituq palurutamun,
gainganun-llu uggluni akerkariqcaartuq.

Pigerluni cagelngataq kiturtuq ganerluni-llu, ‘“Mu-
rilki Kumluc’kaaq, melnguut agiirtut!”’ Tua-i-llu talliman
melngullraat tekitut tengaurluteng-llu avatiini nakukluku
alingcira’arluku-llu ayauciigniluku. Kumluc’kaq alinga-
mi unatminek iigni patuak. Nakukelnguamegteggu mel-

nguut ayagtut.







Kinguani cavkenani tamaantegertuq. Taugaam
erenret naniliut, uksurniararluni, nenglengluni-llu. Ya-
quleyagaat atunrirtut ulia-llu magairulluni.

Piinanermini qaninguq. Nanikuagapiggluni picia-
tun tarrirtuq carangllugpiit akunliitgun. Pivakarluni
igtemun tekituq. Maaten piuq avelngaq una pugumssua-
ralria. Kumluc’kam quyaqerluni pia, ‘“‘Avelngaaq, ge-
rrutaanga kaikapigglua-llu, enevni merniunerciqgerlii?”’

‘““Aa-ang.”’ Avelngaam pia, ‘‘Patagmek itra.”

Avelngaam nerevkaraa. Kumluc'kag-llu mernuiner-
cirraarluni ayuqucillmitun ayugliriuq. Avelngaam-ene-
lia enemi elatiikun. Tﬁantuq—llu uksurpak. Kumluc’kam
atuutelaraa qanemcillukuh-llu.i Kiituan Avelngaam ke-
negyagutaa. Cat-llu iliitni Kumluc'kaq ullagaa apluku-llu
nuli‘qsugluku. “Aren usuuq,” Kumluc'kam pia, ‘‘Naklek-
qapigcaaqavnga, taugaam uikesciigatamken, atanrem
nuliqcignganga.” Avelngaq qacuvallagtuq utqerrluni-llu

eneminun aneksaunani-llu ernerni qavcini.

Erenret iliitni Avelngaam niitaa Kumluc'kaq atull-
rani. Pagnayuami uyangtuq. ‘“Waq’ Kumluc'kaaq!”
“Wagqaa Avelngaaq.”” Kumluc’'kaq quyaqgertuq tangrra-
miu. Qalarrnginanragni Angyayagaq an’uq igteminek
qitngiryugluni. Ucuryugtug-llu igteminek nutaramek.
Unayaqak Avelngankuk Kumluc'kag-llu nasvicuglukek
igteminek. Igtii tan’gercetuq piyuamanaqgluni-llu. Kum-
luc’kaq qungvagyuami tass'ugaa Avelngaq, ciungani
tan’gercetellrjakun pekteksailami. Ayainanermeggni
Kumluc’kaq camun paallacalkartuq. ‘‘Angyayagaaq,
una cauga?”’ qanpagtuq. ‘‘Kauturyaraller-wa nalamal-
ria.”” kiugaa Angyayagaam. “Kiik cukamek tai-tai.”
Kumluc’kam umyuaqenrirciigalamiu Kautur'yar, ata-

kuani utertuq pagluku. Maaten pia unguvallinilria.







Unguvallinian nergaa mergelluku tuaten. Ulilia
canegnek tupigluni, unuaquaqan-llu pagtaqluku. Angya-
vagaam cacia nallua paralunek cumercami.

Up’'nerkaryartullrani Kautur’yar piniriuq tengyugnga-
riluni-llu. “Quyanaqvaa cakneq Kumluc’kaaq.”” ganer-
tug. “Cam iliiniku naklekuten akinaurcigaga.” Ayallra-

ni Kautur'yvar Kumluc’kam angniinani tangvagaa.







Tamatum kinguani Angyayagaq pillerkiurtuq
Kumluc’kaq nuligsagutarkaurrluku, ayautarkauluku-llu
camavet igteminun nunam aciani.

Cakneq tua-i Kumluc'kam gessakengraani, Angya-
yagaq upteqcaarall’err’tuq, ernerkiurluku-llu Kum-
luc’kaq angniituq. Assikenritaa igtii Angyayagaam
tan’gercelan nengllirluni tuaten. Yuullmi-llu taktaciatun
tamaancuumiinani.

Kassuutellerkaak tekitellrani amiimi ciugerrani
nangengqaugq iik imap’aglutek, tua-i-ngunriturluki akerta
naunraat, yaquleyagaat cat-llu allat kenkekni. Pigerluni

niituq qalrialriamek. ‘“Tuit,tuit!”’







‘““Camek niicia?”’ Maaten murilkarr’tuq imuullinil-
ria Kautur'yar. ‘‘Aren usuuq, tang tua-i angniitellrianga
nuligsaguteqataanga Angyayagallraam. Ayauciigaanga
camavet igteminun nunam aciani. Tangengiggngaitan-

ka-llu akerta, naunraat, yaquleyagaat cat-llu tangnirgell-

riit.” Kumluc'’kaq qia’urlurtuq, Kautur'yaraam-llu ta-
gengcarluku pia, “Uiksagusngaitan Angyayagall’er. Tu-
quyalleninek anirtullruavnga. Wiinga-llu waniwa ika-
yurcigamken. Tunumnun uggluten ayautnaumken yaag-
vénun akercirturatulimun. Tuani atam nauguralartut
naunraat, aturturluteng-llu yaquleyagaat.”

Tua-i tunuanun ugtuq, ayaglutek-llu yaaqvanun.

Qulairluki napat, nanvat, ingrit-llu teng'uk tekisvi-
megnun . nunanun nenglengyuilngurnun. Qinuilnguum
nanvam caniani enekegtaartangqertuq qatellrianek

teggalqunek piliaqumaluni,Kautur’yar taum yaagsinril-

kiini unglillrulliniuq. Aciani-wa naucetaarvikegtaar
tangnirqellrianek.naucetaarluni. Kautur’yar mit’uq elli-
luku-llu Kumluc’kaq naucetaat iliitnun, tengluni-llu ung-
luminun. |

Kumluc'kaq irriqapiggluni kiartuq. Maaten piuq
canimaarmi naucetaam gaingani angutekegtaayaar

aqumgalria.

Kumluc’'kam nallunriraa tamakumiut cingssiigitnun

atanrucia nasgerruciumiin.

Angutem quyurnicani Kumluc'kaq ciktug. Angutem
ullagluku unatii tegua nangercelluku-llu. “Kituusit?”’
angutem aptaa. ‘‘Kumluckaugua.”” Tua-i-llu angutem pia,
‘““Kenegnargenruuten cingssiigni tamaitni ellarpim iluani.
Yuarumarraarluten-llu waniwa natagsaglirluten.”

“Wii-ll’ cali nallunritellruunga nataqutarkaucimnek
angutekegtaarmek elpetun ayugellriamek.” Kumluc'kam
kiugaa.

Tua-i angutem nasqerrun gamiquminek augarluku
Kumluc’kam gamiquanun ellia. Kumluc'kam-llu akqaa

nulirgevkarcigniluni.







Ak’anun-llu angnirlutek yuuguk.

